
E D U R T 
Edurrak estaldu dauz zidor-bidiak 

bere ixar barri-garbi-kutsagiaz. 

Mendijak dagoz zuri, zuri larreak, 

zuri-zurijak landa zabal leunak. 

Bitxabal albuetan dagoz zugatzak 

edurragaz Jantzila loratsubak. 

eta euren bittartian bitxabal luze 

-luzia, bai zuririk, oñatzeka. 

Bakarrik dagoz ilun ortze zabala 

odei baltzaz beterik, eta erreka. 

Beste batzutan argi, alai, egozan 

gaur edurren aldian, ilundubak. 

Mendi baten aldatzan ardijak dagoz. 

Gaur eztira zurijak, dira arriak, 

artulia bustitta epel-motelak 

edur aldian dira zantar-loyak. 

Bitxabal ertzan bere dagoz arrijak 

kareaz zurittuta, gau ilunan 

bidia nundik duan, jakin dagijan 

gurdibilaz, igaro biar daunak. 

Beste batzutan zuri, ta gaur ilunak 

agertzen dira arrijok goiz onetan. 

Illun dago errekea, illun ortzia, 

illun arri zurijak eta ardijak. 

Zerutik jatsiriko edur barrija 

¡zeu bakarrik zurija, zeu garbija! 

Zeuren aldia ludiko gauza gustijak 

kutsatuta dakuskuz, zikindduta. 

Z E A N — 
Jauna, zeure deuntasun amaige aldian 

geure egipen onenak ¿zelakuak? 

Odol iguingarrijaz loturiko oyal 

zantar-loi-zikiñaren antzekuak. 

Neure egiñak, Jaun orrek, ez begitatu 

onenak, txarrak dira zeure aurrian 

Zeure errukittasuna neurribakuak 

eruan nagijala. arren» donokira. 

